
ᐱᓕᕆᐊᒧᑦ ᓇᐃᓈᕈᑎᒃ 

ᐱᓕᕆᐊᑉ ᐊᑎᖓ 

ᓇᐅᑦᑎᖅᓱᕐᓂᕐᒧᑦ ᐱᕙᓪᓕᐊᓃᑦ, ᓇᔪᒐᕐᓂᒃ ᐊᑐᕐᓃᑦ, ᐊᒻᒪ ᐊᑕᖐᓯᒪᔪᑦ ᖃᓄᐃᙱᑦᑎᐊᕐᓂᕐᒧᑦ 

ᐊᐅᓚᓂᖏᑦ ᐅᑭᐅᖅᑕᖅᑐᒥ ᐃᖃᓗᐃᑦ ᐃᒪᑦᑎᐊᕙᓗᒃᑖᓂ ᐊᒻᒪ ᑕᕆᐅᒥ ᐆᒪᓂᖃᖃᑎᒌᑦ 

ᐃᖃᓗᒃᑑᑦᑎᐊᒥᕈᔪᒃ 

 

ᐱᓕᕆᐊᑉ ᓇᓗᓇᐃᔭᖅᑕᐅᔾᔪᑎᖏᑦ 

ᐃᒫᓂ ᐃᑲᔫᑎᒃᓴᑦ – ᓇᓗᓇᐃᕐᓗᖏᑦ ᐊᒥᓱᑦ ᐃᖃᓗᐃᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᑦ – ᑐᑦᑕᕐᕕᐅᓯᒪᔪᑦ 

ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ, ᐱᖅᑯᓯᖏᓐᓄᑦ, ᐊᒻᒪ ᒪᑭᒪᔾᔪᑎᑎᒍᑦ ᐱᕙᓪᓕᐊᓂᕐᓄᑦ. ᑐᑭᓯᐊᓂᖅ 

ᐊᕙᑎᒥᒃ ᐱᔾᔪᑕᐅᔪᑦ ᐃᖃᓗᐃᑦ ᐊᑐᐃᓐᓇᐅᓂᖏᓐᓄᑦ ᐊᒻᒪ ᖃᓄᐃᑦᑑᓂᖏᓐᓄᑦ ᐃᓱᒪᒋᓪᓗᒋᑦ 

ᐊᓯᔾᔨᖅᐸᓪᓕᐊᔪᑦ ᐅᑭᐅᖅᑕᖅᑐᒥ ᐱᒻᒪᕆᐅᔪᖅ ᑲᔪᓰᓐᓇᕈᓐᓇᖁᓪᓗᒋᑦ ᐊᑐᐃᓐᓇᐅᖏᓐᓇᕐᓗᑎᒡᓗ. 

ᐊᑯᓂᐅᔪᒃᑯᑦ (> 15 ᐊᕐᕌᒍᐃᑦ) ᖃᐅᔨᓴᕐᓂᕐᒧᑦ ᐱᓕᕆᐊᑦ ᐃᖃᓗᒃᑑᑦᑎᐊᒥ ᓴᖅᑮᓯᒪᔪᖅ ᐊᖏᔪᒥᒃ, 

ᒫᓐᓇᓚᐅᑲᒃ, ᐊᒻᒪ ᓂᕐᔪᑏᑦ ᐊᐅᓚᓂᖏᑦ ᐃᓱᒪᒋᓪᓗᒋᑦ ᓇᔪᒐᕐᒥᒃ ᐊᑐᕐᓂᖏᑦ ᐊᒻᒪ ᒪᔪᖃᑦᑕᕐᓂᖏᓐᓄᑦ 

ᑎᓱᖃᑦᑕᕐᓂᖏᓐᓄᑦ ᑕᕆᐅᕐᒥᐅᑕᑦ ᐃᖃᓗᐃᑦ. ᐊᑐᖅᓯᒪᔪᒍᑦ ᐱᐅᓛᓂᒃ ᐊᑐᖅᑕᐅᓇᓱᐊᖅᑐᓂᒃ, 

ᐃᓚᓕᐅᑎᓪᓗᒋᑦ ᓂᐱᓂᒃ ᓂᐱᓕᐅᕆᔾᔪᑏᑦ, ᒥᑭᔪᕋᓛᓂᒃ ᕿᙳᒻᒥᒐᕆᐊᓕᖕᓄᑦ ᐊᑐᕐᓗᓂ, 

ᖃᓄᐃᓕᖓᕙᖕᓂᖏᑦ ᐊᕙᑎᒥ, ᓱᕈᔪᖕᓂᒃ ᓇᐅᑦᑎᖅᓱᕐᓂᖅ, ᐊᒻᒪ ᑕᕆᐅᓕᕆᓂᖅ. ᑕᕝᕙᓂ, ᑐᕌᒐᖃᖅᑐᖑᑦ 

ᑖᒃᑯᓂᖓ ᐋᖅᑭᒃᓱᐃᕙᓪᓕᐊᓗᑕ ᖃᐅᔨᓴᐃᓐᓇᕋᓱᐊᕐᓗᑕ ᑭᓯᐊᓂᓕᑦᑕᐅᖅ ᐊᖏᔪᒃᑯᑦ ᑎᑭᐅᑎᓗᒍ 

ᐱᓕᕆᐊᕗᑦ ᐊᖏᒡᓕᒋᐊᖅᐸᓪᓕᐊᓗᒍ ᓂᐱᓂᒃ ᖃᐅᔨᓴᓇᓱᖕᓂᒃᑯᑦ, ᖃᓄᐃᓕᖓᕙᖕᓂᖏᑦ ᐊᕙᑎᒥ, ᐊᒻᒪ 

ᑐᖁᓐᓇᖅᑐᖃᕐᕕᐅᔪᓂᒃ ᖃᐅᔨᓴᕐᓃᑦ ᐊᒥᓱᒐᓚᖕᓂ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᓇᔪᒐᖏᓐᓂᒃ ᐊᒻᒪ 

ᐱᖅᑯᓯᒃᑯᑦ ᐱᒻᒪᕆᐅᔪᑦ ᐃᖃᓗᐃᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᑦ ᓲᕐᓗ ᐃᖣᕋᑦ, ᐆᒐᐃᑦ, ᐊᒻᒪ ᑲᓇᔪᐃᑦ. 

ᓂᐱᖃᕐᕕᐅᔪᓂᒃ ᖃᐅᔨᒪᓇᓱᖕᓂᖅ ᐊᑐᖅᑕᐅᓗᓂ ᓇᐅᑦᑐᖅᓱᕐᓗᒋᑦ ᓅᑉᐸᓪᓕᐊᓂᖏᑦ, ᐃᓕᖅᑯᓯᖏᑦ, ᐊᒻᒪ 

ᓇᔪᒐᕐᒥᒃ ᐊᑐᖅᐸᖕᓂᖏᑦ, ᓇᓗᓇᐃᔭᕐᓗᒋᓪᓗ ᐱᕐᔪᐊᖑᔪᑦ ᓇᔪᒐᐃᑦ ᓲᕐᓗ ᑕᐃᒃᑯᐊ ᑐᖅᑕᐅᓲᑦ 

ᐃᒡᓕᖃᖅᑎᓪᓗᒋᑦ ᐊᒻᒪ ᐅᑮᕝᕕᐅᕙᒃᑐᑦ ᐊᒥᓱᒐᓚᖕᓂ ᐆᒪᔪᓂ ᐊᔾᔨᒌᙱᐊᕐᔪᒃᑐᓂ ᐱᒻᒪᕆᐅᔪᑦ. ᑕᒪᓐᓇ 

ᐱᓕᕆᔾᔪᓯᖅ ᐱᖃᓯᐅᔾᔨᔪᖅ ᐃᓕᔭᐅᓗᑎᒃ ᒥᑭᑦᑐᑦ ᓂᐱᓄᑦ ᓂᕕᖓᑖᑦ ᑎᒥᖏᓐᓄᑦ ᐃᖃᓗᐃᑦ 

“ᑐᓵᔭᐅᔪᓐᓇᕐᓗᑎᒃ” ᓂᐱᓂᒃ ᑐᓵᔾᔪᑎᓄᑦ ᐋᖅᑭᒃᑕᐅᓯᒪᓇᔭᖅᑐᑦ ᑕᕆᐅᒥ ᐊᒻᒪ ᐃᒪᑦᑎᐊᕙᖕᓂ ᐊᕙᑎᒥ. 

ᐆᒪᔪᕋᒫᑦ ᐊᐅᓚᓂᖏᓪᓗ ᐆᒃᑐᕋᖅᑕᐅᑎᓗᑎᒃ ᐊᑐᖅᑕᐅᓂᐊᖅᑐᑦ ᖃᓄᐃᑦᑑᓂᖏᑦ ᐊᒃᑐᐃᕙᖕᒪᖔᑕ 

ᓂᒡᓚᓱᖕᓃᑦ ᐊᒻᒪ ᐊᓂᖅᓵᒐᐅᑉ ᐊᓯᔾᔨᕐᓂᖏᑦ (ᑕᒪᐃᓐᓄᑦ ᐊᕐᕌᒎᑉ ᐃᓚᐃᓐᓇᖓᓂ ᐊᒻᒪ ᓱᒃᑲᓕᔪᒃᑯᑦ 

ᐊᓯᔾᔨᖅᐸᓪᓕᐊᔪᑦ) ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪ ᐊᐅᓚᓂᖏᓐᓄᑦ ᐃᖃᓗᐃᑦ. ᑕᒪᓐᓇ ᐱᓕᕆᐊᖅ 

ᐃᓚᖃᕐᓂᐊᖅᑐᑦ ᐆᒃᑐᕋᐃᓂᕐᒥᒃ ᐊᒥᓱᓂᒃ ᑭᒡᓕᐅᔪᓂᒃ ᐊᒃᑐᐊᔪᓂᒃ ᐃᖃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᓲᕐᓗ ᐆᒪᑎᖏᑕ ᐊᐅᓚᓂᖏᑦ, ᑳᖃᑦᑕᕐᓂᖏᑦ, ᐊᒻᒪ ᐆᒻᒪᕆᖕᓂᕐᒧᑦ ᓇᓕᒧᒌᒃᑎᑦᑎᓇᓱᐊᕐᓃᑦ. ᓂᐱᖃᖅᑐᓂᒃ 

ᖃᐅᔨᒪᓇᓱᖕᓂᕐᒧᑦ ᖃᐅᔨᓴᕈᑏᑦ ᑐᓴᐅᒪᔾᔪᑎᖃᓕᖅᑎᑦᑎᓂᐊᖅᑐᑦ ᓂᒡᓚᓱᖕᓂᖓᓄᑦ ᐊᑐᖅᑕᐅᕙᒃᑐᓂᒃ 

ᐃᖃᓗᖕᓂᑦ ᑕᐅᕙᓂ ᐃᓚᓕᐅᔾᔭᐅᔪᓐᓇᕐᓂᐊᖅᑐᑦ ᑐᓴᐅᒪᔾᔪᑎᓄᑦ ᐱᔾᔪᑎᒋᓪᓗᒋᑦ ᐆᒪᔪᐃᑦ 

ᐊᐅᓚᓂᕆᕙᒃᑕᖏᓐᓄᑦ. ᑐᖁᓐᓇᖅᑐᖃᕐᕕᐅᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᓃᑦ ᐊᑐᖅᑕᐅᓂᐊᖅᑐᑦ 

ᖃᐅᔨᓴᕐᓗᑎᒃ ᖃᓄᐃᑦᑑᓂᖏᓐᓂᒃ ᐊᒥᓲᔪᑦ ᓴᖅᑭᑉᐸᓪᓕᐊᔪᑦ ᓱᕈᕐᓇᖅᑐᑦ, ᐃᖃᓯᐅᑎᓪᓗᒋᑦ ᐊᐅᒃᑕᔫᑦ, 

ᐅᒥᐊᕐᔪᐊᒥᖔᖅᑐᑦ/ᑭᓂᖅᑐᓂᖔᖅᑐᑦ ᓱᕈᕐᓇᖅᑐᑦ, ᐊᒻᒪ PFAS, ᓇᔪᒐᓪᓗᐊᑕᓂ ᑕᐅᕙᓂ ᓄᓇᓂ 

ᐊᕕᒃᑐᖅᓯᒪᔪᓂ ᖄᒃᑲᓐᓂᐊᒍᑦ ᓇᑭᖔᕐᓂᖏᑦ, ᖃᓄᐃᓐᓂᐊᕐᓂᖏᑦ, ᐊᒻᒪ ᑎᑭᖃᑦᑕᕐᓂᖏᑦ ᑕᒪᒃᑯᐊ 

ᓱᕈᕐᓇᖅᑐᑦ. ᐃᒫᓂ ᐱᑕᖃᐃᓐᓇᖅᑐᓂᒃ ᖃᐅᔨᓴᒐᒃᓴᓕᐅᕈᑏᑦ ᐊᑐᖅᑕᐅᓂᐊᖅᑐᑦ ᖃᐅᔨᒪᔭᐅᓇᓱᐊᕐᓗᑎᒃ 

ᓇᑭᖔᕐᓂᖏᑦ ᐊᒻᒪ ᑎᑭᑉᐸᖕᓂᖏᑦ ᑕᒪᒃᑯᐊ ᓱᕈᕐᓇᖅᑐᑦ ᐊᕙᑎᒧᑦ ᐊᒻᒪᓗ ᑎᒥᖏᓐᓂᒃ 

ᖃᐅᔨᓴᒐᒃᓴᓕᐅᕐᓂᖅ ᖃᐅᔨᒪᔭᐅᔪᒪᓪᓗᑎᒃ ᖃᓄᐃᓐᓇᔭᕐᓂᖏᑦ ᐊᒻᒪᓗᑦᑕᐅᖅ ᑎᑭᑉᐸᖕᓂᖏᑦ ᓱᕈᕐᓇᖅᑐᑦ 

ᐊᑐᖅᖢᒋᑦ ᐆᒪᔪᑦ ᐆᒪᓂᖃᖃᑎᒌᓂᖏᑎᒍᑦ. ᑕᒪᒃᑯᐊ ᐃᒫᓂ ᐱᑕᖃᐃᓐᓇᖅᑐᓂᒃ ᖃᐅᔨᓴᒐᒃᓴᓕᐅᕐᓃᑦ 

ᐃᑲᔫᑎᖃᖅᑐᑦ ᐊᕐᕌᒍᒐᓚᖕᓄᑦ ᐃᒫᓂ ᐱᑕᖃᐃᓐᓇᖅᑐᓂᒃ ᖃᐅᔨᓴᒐᒃᓴᓕᐅᕐᕕᖕᓂᒃ ᐋᖅᑭᒃᓯᕝᕕᐅᓯᒪᔪᓂᒃ 

ᓄᓇᕗᒻᒥ ᐊᑐᖅᖢᒋᑦ ᐃᒫᓂ ᓄᓇᕐᔪᐊᒥ ᐱᑕᖃᐃᓐᓴᖅᑐᑦ ᖃᐅᔨᓴᒐᒃᓴᓕᐅᕐᓃᑦ (AQUA-GAPS) 

ᐱᓕᕆᖃᑎᒌᓄᑦ ᑐᓴᐅᒪᖃᑦᑕᐅᑎᔾᔪᑎᑎᒍᑦ ᐊᒻᒪ ᐊᕙᑎᒥ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕ. 

ᖃᐅᔨᓴᒐᒃᓴᓕᐅᕐᓂᖅ ᑕᓯᕐᓂ, ᐃᒫᓂ ᐊᒻᒪ ᐊᐅᖃᑦᑕᖅᑐᓂ ᑕᓯᕐᓂ ᐃᓱᕐᓂᐅᔪᓂᒃ, ᐊᒻᒪ ᑕᕆᐅᕐᒥᐅᑕᑦ 



ᐃᖃᓗᐃᑦ ᓂᕿᖏᓐᓂᒃ ᐊᑐᖅᑕᐅᓂᐊᕐᒥᔪᑦᑕᐅᖅ ᑭᐅᔾᔪᑕᐅᓇᓱᒡᓗᑎᒃ ᐊᐱᖅᑯᑏᑦ ᐃᓱᒫᓘᑕᐅᔪᓪᓗ 

ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᓐᓂ ᐊᒻᒪ ᓄᓇᓕᖕᓂ ᐱᓕᕆᖃᑎᒋᔭᐅᔪᓂ ᓴᖅᑭᓐᓂᖏᓐᓂᑦ 

ᓱᕈᕐᓇᖅᑐᑦ ᑕᕝᕙᙵᑦ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᖅᑐᖅ ᐊᐅᒃᐸᓪᓕᐊᑎᓪᓗᒍ ᐱᕐᔪᐊᖑᔪᓄᑦ 

ᐃᖃᓗᖕᓄᑦ ᐊᒻᒪ ᓇᔪᒐᖏᓐᓄᑦ. ᐃᒪᕐᒥᒃ ᖃᐅᔨᓴᒐᒃᓴᐅᓕᕐᓃᑦ ᐱᔭᐅᓂᐊᖅᑐᑦ ᐃᒻᒥᖅᓯᓗᑎᒃ 1 ᓖᑕᓂᒃ 

ᐊᖏᖅᑐᔭᙱᑦᑐᓄᑦ ᓴᕕᕋᔭᖕᓄᑦ, ᓯᖁᒥᔭᑦᑐᓄᑦ, ᐊᒻᒪᓗ/ᐅᕝᕙᓘᓐᓃᑦ ᐊᐅᒃᑕᔫᓄᑦ ᐃᒪᖃᐅᑎᓄᑦ (40 

ᓖᑕᑦ/ᐊᕐᕌᒍᑕᒫᖅ). ᐃᖅᑲᖓᓂ ᓯᐅᕋᕐᓂᒃ ᖃᐅᔨᓴᒐᒃᓴᓕᐅᕐᓂᖅ ᐱᔭᐅᖃᑦᑕᕐᓂᐊᖅᑐᑦ ᖃᓗᓯᓗᑎᒃ 

ᐃᖅᑲᖓᓂᑦ ᓯᐅᕋᕐᓂᒃ 100-500 ᒥᓚᓖᑕᑦ ᐊᐅᒃᑕᔫᓄᑦ ᐴᖃᐅᑎᓄᑦ ᐊᒻᒪᓗ/ᐅᕝᕙᓘᓐᓃᑦ 

ᓴᕕᕋᔭᖕᓄᑦ/ᔭᕐᕋᓄᑦ ᐴᖃᐅᑎᓄᑦ (20 ᓖᑕᑦ/ᐊᕐᕋᒍᑕᒫᑦ). ᐱᓗᑎᒃ ᑕᒪᐃᓐᓂᒃ ᐃᒪᖓᓂᒃ ᐊᒻᒪ ᓯᐅᕋᖓᓂᒃ 

ᖃᐅᔨᓴᒐᒃᓴᓂᒃ, ᑐᑭᓯᕙᓪᓕᐊᓂᐊᖅᑐᒍᑦ ᓱᕈᕐᓇᖅᑐᑦ ᐱᕐᔪᐊᖑᔪᓄᑦ ᐃᖃᓗᐃᑦ ᓇᔪᒐᖏᓐᓄᐊᖅᐸᓪᓕᐊᔪᓂᒃ, 

ᐊᑐᖅᑕᐅᓗᑎᒃ ᓱᕈᕐᓇᖅᑐᑦ ᐱᐅᓯᕆᕙᒃᑕᖏᓐᓂᒃ ᕿᒥᕐᕈᓂᕐᒥ ᐱᕙᓪᓕᐊᑎᑦᑎᓂᐊᖅᑐᑦ ᓇᓗᓇᕈᓐᓃᕐᓗᑎᒃ 

ᐱᑕᖃᓕᖅᑎᑦᑎᕝᕕᐅᑐᐃᓐᓇᕆᐊᓖᑦ (ᓲᕐᓗ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᑎᓪᓗᒍ, 

ᓴᓗᒻᒪᖅᓴᖅᓯᒪᔪᖅ ᐃᒥᖅ, ᐊᐅᓪᓚᖅᑎᑦᑎᖃᑦᑕᕐᓂᖅ); ᑕᐃᒪᐃᒻᒪᑦ, ᑐᑭᓯᑎᑕᐅᓗᑕ 

ᓯᕗᓪᓕᐅᔾᔭᐅᔭᕆᐊᓕᖕᓂᒃ ᓱᕈᕐᓇᖅᑐᓂᒃ ᓇᐅᑦᑎᖅᓱᖁᓪᓗᑕ ᐅᑭᐅᖅᑕᖅᑐᒥ ᐊᑐᖅᑕᐅᔪᓂᒃ ᓱᒃᑲᓕᔪᓂᒃ 

ᐅᖅᑰᓯᕙᓪᓕᐊᔪᒥ. ᓱᓕᒃᑲᓐᓂᖅ, ᓄᑖᑦ ᑲᑐᔾᔨᖃᑎᒌᖕᓃᑦ ᐋᖅᑭᒃᓱᖅᑕᐅᓂᐊᖅᑐᑦ ᕿᒥᕈᖁᓪᓗᒋᑦ ᐊᒃᑐᐊᔪᓂᒃ 

ᐆᒪᔪᕋᓛᓂᑦ ᐱᔾᔪᑕᐅᔪᑦ ᐃᖃᓗᐃᑦ ᓇᔪᒐᖏᑦᑕ ᐱᐅᓂᖏᓐᓄᑦ ᑕᒪᐃᓐᓂᒃ ᐃᒪᑦᑎᐊᕙᖕᒥ ᑕᕆᐅᒥᓗ. 

ᑕᓯᕐᓂ, ᕿᒥᕐᕈᓂᐊᖅᑐᒍᑦ ᖃᓄᖅ ᐃᓐᓇᕈᖅᓯᒪᙱᑦᑐᑦ ᐃᖃᓗᐃᑦ ᓇᔪᒐᖏᓐᓂᒃ ᐊᑐᕐᓃᑦ 

ᐊᒃᑐᐊᓂᖃᕐᒪᖔᑕ ᐊᕐᕌᒎᑉ ᐃᓚᐃᓐᓇᖓᓂ ᐊᒻᒪ ᓅᓐᓂᕆᕙᒃᑕᖏᓐᓄᑦ ᐆᒪᔪᕋᓛᑦ ᖁᒻᒧᐊᒍᓯᖏᑦ ᐊᒻᒪ 

ᐊᒥᓲᓂᖏᓐᓄᑦ. ᐊᑐᕐᓗᑎᒃ ᓂᐱᓄᑦ ᐋᖅᑭᒃᓱᖅᓯᒪᔪᑦ ᑕᕆᐅᑉ ᐊᕙᑎᖓᓂ, ᕿᒥᕐᕈᓂᐊᖅᑐᒍᑦ ᕿᖅᑯᐊᖃᕐᓃᑦ 

ᐃᖃᓗᒃᑑᑦᑎᐊᕈᔪᖕᒥ ᐱᒻᒪᕆᐅᖕᒪᖔᑕ ᑕᕆᐅᒥ ᐊᐅᔭᒃᑯᑦ ᓂᕐᒪᕝᕕᐅᕙᒡᓗᑎᒃ ᓇᔪᒐᐅᓗᑎᒃ ᑕᕆᐅᕐᒥᐅᑕᓄᑦ 

ᐃᖃᓗᖕᓄᑦ ᐊᓯᖏᓐᓄᓪᓗ ᐃᖃᓗᖕᓄᑦ ᐆᒪᔪᓂ ᐊᔾᔨᒌᙱᐊᕐᔪᒃᑐᓂ. ᑭᖑᓪᓕᖅᐹᒥᒃ, ᐊᑐᕐᓂᐊᖅᑐᖑᑦ 

ᐊᕙᑎᒥ ᑭᓇᐅᔾᔪᑎᓄᑦ ᐱᓕᕆᔾᔪᑎᓂᒃ ᐃᑲᔪᖅᑕᐅᖁᓪᓗᒋᑦ ᓇᓗᓇᐃᔭᐃᑎᓪᓗᒋᑦ ᐊᕐᕌᒎᑉ ᐃᓚᐃᓐᓇᖓᓂ 

ᐊᒻᒪ ᐊᖏᔪᑎᒍᑦ ᐊᔾᔨᒌᖃᑦᑕᙱᑦᑐᑦ ᓇᓃᑉᐸᖕᓂᖏᓐᓄᑦ ᐊᒻᒪ ᐅᓄᖅᓂᖏᓐᓄᑦ ᑕᒪᒃᑯᐊ ᐃᖃᓗᐃᑦ ᐆᒪᔪᑦ 

ᐊᔾᔨᒌᙱᐊᕐᔪᒃᑐᑦ. ᐱᓕᕆᓂᓗᒃᑖᐸᓗᐃᑦ ᓄᓇᓕᖕᓃᓐᓂᐊᖅᑐᑦ ᐃᖃᓗᒃᑑᑦᑎᐊᒥ ᐃᖅᑲᓇᐃᔭᖅᑏᑦ 

ᓄᓇᖃᕐᓗᑎᒃ ᐱᓕᕆᕝᕕᐅᔪᒥ ᑲᓇᑕᒥ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃ (CHARS) ᑭᓯᐊᓂ ᒪᕐᕉᒃ 5-

10 ᐅᓪᓗᐃᑦ ᓄᓇᒦᑉᐸᒡᓗᑎᒃ ᐊᕐᕌᒍᑕᒫᑦ. ᑕᖕᒫᕐᕕᐅᓯᒪᔪᑦ ᐃᓄᖃᕐᓂᐊᖅᑐᑦ ᑎᓴᒪᓂᒃ ᑲᑎᖢᒋᑦ 80-ᓂᒃ 

ᐃᓄᖃᕈᓐᓇᖅᑐᒥ ᓄᓇᖃᕐᕕᐅᔪᒥ ᐅᓪᓗᐃᑦ ᐊᕐᕌᒍᑕᒫᑦ. ᐱᓕᕆᖃᑎᖐᑦ ᐱᓕᕆᖃᑎᖃᕐᓂᐊᖅᑐᑦ 

ᑲᑐᔾᔨᖃᑎᖃᓪᓚᑦᑖᕐᓗᑎᒃ ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᓐᓂᒃ (EHTO) > 16 ᐊᕐᕌᒍᓄᑦ ᐊᒻᒪ ᑲᓯᒪᔩᑦ 

ᐃᑲᔪᖅᑐᐃᓯᒪᓪᓗᑎᒃ ᑕᒪᑐᒥᖓ ᐱᓕᕆᖃᑎᒋᔭᐅᓪᓗᐊᑕᕐᓂᐊᖅᖢᑎᒡᓗ ᐱᓕᕆᐊᒥ, ᐃᑲᔪᖅᐸᒡᓗᑎᒃ 

ᖃᐅᔨᓴᒐᒃᓴᓄᑦ ᐋᖅᑭᒃᓱᖅᓯᒪᔭᕆᐊᓕᖕᓄᑦ (ᐃᓚᐅᓪᓗᑎᒃ ᐃᖅᑲᓇᐃᔭᓕᖅᑎᑦᑎᓂᖅ ᓄᓇᓕᖕᓂ 

ᖃᐅᔨᒪᔨᑕᒻᒪᕆᖕᓂᒃ) ᐊᒻᒪ ᐋᖅᑭᒃᓱᐃᑎᓪᓗᒋᑦ ᐊᕐᕌᒍᑕᒫᑦ ᓄᓇᓕᖕᓄ ᑐᓴᕋᓱᐊᕐᓂᕐᒧᑦ ᐱᓕᕆᓂᕐᓂᒃ. 

ᑕᒪᐃᓐᓂᒡᓕ, ᑐᒃᓯᕋᖅᑕᐅᔪᖅ ᐱᓕᕆᐊᖅ ᐃᑲᔫᑎᖃᕐᔪᐊᕐᓂᐊᖅᑐᑦ ᑐᑭᓯᓂᑦᑎᓐᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᐃᓂᕐᓂᒃ ᐃᖃᓗᖕᓄᑦ ᐊᒻᒪ ᐃᖃᓗᓕᕆᓂᕐᒧᑦ ᐃᑲᔪᖅᑐᐃᒍᑎᒃ. 

ᑕᐃᒪᐃᓕᐅᕐᓂᐊᖅᑐᑦ ᐊᑐᖅᑕᐅᓗᑎᒃ ᐊᑯᓂᐅᔪᒃᑯᑦ ᓇᐅᑦᑎᖅᓱᕐᓂᕐᒧᑦ ᓱᕈᕐᓇᖅᑐᑦ 

ᖃᓄᐃᓕᕙᓪᓕᐊᓂᖏᓐᓄᑦ, ᐃᖃᓗᐃᑦ ᐃᓕᖅᑯᓯᖏᓐᓄᑦ ᐊᒻᒪ ᖃᓄᐃᑉᐸᓪᓕᐊᓃᑦ ᐊᒃᑐᐊᓂᓖᑦ ᑎᒥᐅᑉ 

ᐃᓚᐅᕈᑎᒃᓴᖏᓐᓄᑦ ᓇᔪᒐᖏᓐᓂ ᖃᓄᐃᓕᖓᓂᐅᔪᑦ. ᓱᓕᒃᑲᓐᓂᖅ, ᐊᒃᑐᐊᖃᑎᒌᓕᖅᑎᓪᓗᒋᑦ ᖃᐅᔨᓴᕈᑏᑦ 

ᒥᑎᑦᑑᑕᐅᓂᖅᓴᓂ ᓂᕆᖃᑦᑕᐅᑎᓂᐅᕙᒃᑐᓂ ᐊᒻᒪ ᐃᒫᓂ ᓇᔪᒐᕐᓂ, ᑕᒪᓐᓇ ᐱᓕᕆᐊᖅ 

ᑐᙵᕕᓕᐅᕐᓂᐊᖅᑐᑦ ᐆᒪᓂᖃᖅᑐᑦ ᓇᔪᒐᕐᒥᓂᑦ – ᑐᙵᕕᒋᔭᐅᓗᑎᒃ ᐊᐅᓚᑦᑎᔾᔪᑕᐅᓇᓱᐊᖅᑐᑦ ᐱᖅᑯᓯᒃᑯᑦ 

ᐊᒻᒪ ᒪᑭᒪᔾᔪᑎᑎᒍᑦ ᐱᒻᒪᕆᐅᒋᔭᐅᔪᓄᑦ ᐅᑭᐅᖅᑕᖅᑐᒥ ᐃᖃᓗᐃᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᓂ. 


